
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

 

 

 



4 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

MILLIY MUSIQIY MEROS ASOSIDA YOSHLARNING ESTETIK DIDI  
VA TAFAKKURINI RIVOJLANTIRISHNING FALSAFIY JIHATLARI 

Madaminov Nasimjon  
Qoʻqon davlat universiteti mustaqil izlanuvchisi 

Annotatsiya. Ushbu maqolada milliy musiqiy meros asosida yoshlarning estetik didi va tafakkurini 
rivojlantirishning falsafiy jihatlari haqida maʼlumotlar keltirilgan, musiqa ulkan taʼsirchan kuchga ega boʻlgan 
tarbiya vositasi, inson ruhiyatiga hayot baxsh kuch bera oladigan jon ozigʻidir, u kishilarning zavqlanishi, 
huzurlanishi, rohatlanishi, maroqli dam olishi, taskin topishi, fikrlashi, falsafiy mushohada qilishi uchun yordam 
berishi haqida maʼlumotlar keltirilgan. 

Kirish. Oʻzbekistonning yangi taraqqiyot strategiyasida ham “oʻzbek milliy musiqiy 

merosini asrab-avaylash”[1] bilan birga jamiyatda badiiy-estetik did va ideallar tizimini 

rivojlantirishga va bu orqali yoshlar tarbiyasiga taʼsir koʻrsatish, ularning sanʼatga boʻlgan 

qadriyatli munosabatini oʻstirish, badiiy tafakkuri, estetik didini, emotsional taʼsirlanishi va 

ayniqsa musiqiy tafakkurini rivojlantirish vazifalari dolzarblik kasb etmoqda. Shu bois 

yoshlarning badiiy-estetik tafakkurini rivojlantirish asosida ularda estetik did, badiiy 

obrazlilikni tarbiyalash ehtiyoji yuzaga kelmoqda. Buning uchun yoshlarning badiiy-estetik 

tafakkurini rivojlantirishga imkoni beruvchi innovatsion yondashuvlar asosida taʼlimni tashkil 

etish, taʼlim metodikasini integratsiyalashga qaratilgan pedagogik jarayonni tashkil qilish 

muhim vazifalardan biridir. Davlatimiz rahbari Sh.Mirziyoyevni «doimo oʻylantiradigan, 

tashvishga soladigan dolzarb masala bu — yoshlarimizning odob-axloqi, yurish-turishi, 

madaniy saviyasi, bir soʻz bilan aytganda, tarbiyasi bilan bogʻliq ekanligi»[2] va bu yoʻnalishda 

katta ishlarni amalga oshirish va uning samaradorligini yanada kuchaytirish uchun bir qator 

masalalarga jiddiy eʼtibor berishimiz zarur. 

https://doi.org/10.47390/SPR1342V5SI9Y2025N51

Adabiyotlar tahlili. Milliy musiqiy meros, estetik tarbiya va badiiy tafakkurni 

shakllantirish masalalari boʻyicha falsafa, pedagogika hamda sanʼatshunoslik yoʻnalishida qator 

ilmiy izlanishlar olib borilgan. Xususan, Oʻzbekiston Respublikasi Prezidenti  

Sh.M. Mirziyoyevning “Yangi Oʻzbekiston strategiyasi” asarida hamda 2022–2026-yillarga 

moʻljallangan Taraqqiyot strategiyasida yoshlarning badiiy-estetik didini yuksaltirish, milliy 

qadriyatlarga hurmat ruhida tarbiyalash davlat siyosatining ustuvor yoʻnalishlaridan biri 

sifatida belgilangan. 

Sharq mutafakkirlari – Forobiy, Beruniy, Ibn Sino, Alisher Navoiy, Jomiy va Rumiylarning 

asarlarida musiqaning inson kamolotidagi oʻrni, estetik idrokni shakllantirishdagi ahamiyati 

keng yoritilgan. Forobiy oʻzining “Musiqa haqida katta kitob” asarida musiqaning ruhiy-

maʼnaviy tarbiyadagi oʻrnini taʼkidlab, uni inson tafakkurini charxlash vositasi sifatida talqin 

etgan. 

Zamonaviy oʻzbek olimlaridan Q. Quronov milliy tarbiyaning asoslarini, uning yoshlar 

dunyoqarashini shakllantirishdagi ahamiyatini tahlil etgan. B. Qodirov esa komil inson 

tarbiyasida estetik va axloqiy qadriyatlarning uygʻunligini alohida koʻrsatib oʻtadi.  

B. Qosimovning “Milliy uygʻonish” asarida esa oʻzbek milliy merosining jamiyat maʼnaviy 

taraqqiyotidagi oʻrni chuqur yoritilgan. Shuningdek, R. Qurbonov milliy gʻoyaning yoshlarni 

vatanparvarlik ruhida tarbiyalashdagi rolini ilmiy asoslab bergan. 

Sanʼatshunoslik yoʻnalishida M. Qalandarovaning “Tarix yaratgan qoʻshiqlar” 

monografiyasi oʻzbek xalq qoʻshiqlarining tarixiy va tarbiyaviy ahamiyatini ochib beradi.  

I. Gʻanieva esa oʻzbek musiqasida “Tanavor” janrining falsafiy-estetik xususiyatlarini ilmiy 

asosda tadqiq etgan. 

Falsafa va psixologiya sohasida E. Gʻozievning “Tafakkur psixologiyasi” asarida estetik 

idrokning psixologik mexanizmlari, inson tafakkuridagi estetik qobiliyatlarning shakllanishi 

haqida qimmatli maʼlumotlar berilgan. Shu bilan birga, Gʻulom Zafariy oʻz maqolalarida milliy 

cholgʻularimizni asrab-avaylash masalasini koʻtarib chiqqan boʻlib, bu fikrlar bugungi kunda 

ham dolzarbligini yoʻqotmagan. 

Gʻarb olimlari – Aristotel, Platon, J. Dewey, H. Read singari mutafakkirlarning 

qarashlarida ham musiqaning estetik va axloqiy tarbiyadagi oʻrni muhim manba sifatida 

koʻrsatib oʻtiladi. Jumladan, J. Dewey sanʼatni inson tajribasining ajralmas qismi sifatida talqin 

qilsa, H. Read estetik tarbiyani shaxs kamolotining eng muhim omillaridan biri sifatida 

koʻrsatadi. 

Adabiyotlarni tahlil qilish shuni koʻrsatadiki, milliy musiqiy meros va estetik tarbiya 

masalalari qadimdan mutafakkirlarning diqqat markazida boʻlib kelgan. Hozirgi davrda esa 

ushbu merosni zamonaviy taʼlim jarayonlariga integratsiya qilish, uni innovatsion pedagogik 

texnologiyalar asosida yoshlar ongiga singdirish muhim ilmiy-amaliy vazifa sifatida 

dolzarbligini saqlab qolmoqda. 

Natija va muhokama. Estetik did va badiiy tafakkur - inson ma’naviy kamolotida 

muhim oʻrin tutuvchi omillardan biri boʻlib, biror kishining xohish — istagi tufayli emas, 

jamiyatning qonuniy ehtiyojlaridan kelib chiqadigan zaruriyatdir. Estetik tarbiyaga eʼtibor 

kecha yoki bugun paydo boʻlgani yoʻq. Uning ildizlari uzoq oʻtmishga borib taqaladi. Qadimgi 

Misr, Xitoy, Hindiston, Yunoniston, Rumo faylasuflari insonning ma’naviy va jismoniy kamoloti 

masalalariga jiddiy eʼtibor qaratishgan. Arastu, Navoiy, Rumiy kabi mutafakkirlar ta’limotlarida 

ma’naviy kamolot, komillikning muhim sharti sifatida ta’kidlab oʻtilgan. Bugungi davrda ham 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/9 (5) – 2025  

 

324 

insonni borliqdagi goʻzalikka, nafosat olamiga yaqinlashtirish, ya’ni estetik tarbiya 

davlatimizning ijtimoiy rivojlantirish vazifalari bilan chambarchas bogʻliqdir. Chunki estetik 

tarbiya ijtimoiy hayotimizning barcha sohalariga tegishlidir. 

“Biz qurayotgan erkin fuqarolik jamiyati va unda har bir shaxsning yuksak estetik didga 

erishishi zamon talabidir. Chunki estetik did egasigina haqiqiy erkin fikrlash salohiyatiga, 

dunyo, Vatanni, hayotni goʻzallik prizmasi orqali koʻrish qobiliyatiga ega boʻladi”[3]. Estetik 

tarbiyaning vazifasi faqatgina goʻzallikni tushunish va baholashni oʻrgatish emas, ijtimoiy 

hayotda amalga oshirish uchun faol ishtirok etishga undashdir. 

“Estetik tarbiya muammosi avvaldan jamoatchilik diqqat markazida. Soʻnggi paytlarda 

bu toʻgʻrisida juda koʻp fikrlar aytildi. Ba’zilar estetik tarbiyaning asosiy vazifasi xalqda ijodiy 

faollikni tarbiyalash, deyishsa boshqalar goʻzallikni xunuklikdan farqlashni oʻrgatish, 

uchinchilar yuksak ma’naviyat, rivojlangan estetik didni tarbiyalash deya ta’kidlashadi”[4]. 

Darhaqiqat, estetik tarbiyaning asosiy vazifalaridan biri estetik did tarbiyasidir. Estetik ong 

tizimida oʻziga xos oʻrin tutuvchi estetik did eng nozik, ziddiyatli, murakkab shuningdek 

qiziqarli va dolzarb masalalardan biri. Estetik didning oʻziga xos xususiyatlaridan biri uning 

voqelikka, narsa yoki hodisaga koʻrgan holatda beriladigan bahoda namoyon boʻladi. Ilk bor 

koʻrib turgan san’at asari, mutolaa qilingan kitobga mushtariy yoshi, kasbi, ma’lumoti 

darajasiga koʻra turlicha baho beradi. Mana shu jihatning oʻzi uning faqat alohida insonga xos 

boʻlgan ammo, jamiyat uchun ham muhim ekanligini, ya’ni «shaxsiy masala» emasligini 

koʻrsatadi. Bu oddiygina «yoqadi yoki yoqmaydi» soʻzlari orqali ifodalansada bizning estetik 

didimiz, dunyoqarashimiz, madaniyatimizni namoyon etadi. Bu bahoda bizning qarashlarimiz, 

tajribamiz, biz yashayotgan jamiyat, davr qarashlari ham ma’lum ma’noda aks etadi. 

Estetik did his — tuygʻu va tafakkur birligi, inson oʻzligini ifodalovchi, bir vaqtning oʻzida 

ham uning, ham unga berilgan baho hamdir. Estetik did biz yashagan davr, biz koʻz ochgan 

vatan, biz eshitgan qoʻshiq, biz qiziqib oʻqiydigan kitob, gazeta – jurnallar kabi ma’naviy 

boyliklarni idrok etish jarayonida shakllanadi va rivojlanib boradi. “Har bir inson oʻz 

davlatining fuqarosi boʻlgani kabi, oʻz davrining ham fuqarosidir va agar oʻzing yashayotgan 

axloq va odatlar bilan oʻsha doiradan chiqish mumkin boʻlmasa, unda oʻz faoliyating, diding va 

ehtiyojlaringni tanlash”[5] mumkin. 

Estetik did insonni oʻrab turgan muhit orqali shakllanadi. Inson goʻzal buyumlar va 

narsalar olamida yashasa, gʻoyaviy-estetik jihatdan yetuk badiiy asarlar va matbuot bilan 

muloqotda boʻlsa, goʻzallikdan zavqlanishni oʻrganadi, uni his etadi, uni yaratadi. Aksincha 

tuban muhit, inson didini ham tubanlashtirib qoʻyadi. Badiiy did bilan estetik did bir-biridan 

farq qilsa-da, har doim bir-birini toʻldirib boradi. Badiiy did estetik didga asoslanadi. turli 

janrlardagi badiiy adabiyot namunalari-hikoyalar, qissalar, mumtoz asarlar, ulardagi badiiy 

obrazlar, tasviriy vositalar jurnalxonning hissiyotlariga ta’sir koʻrsatadi, badiiy qadriyatlarni 

idrok etish va oʻzlashtirishiga yordam beradi, estetik zavq bagʻishlaydi.  

Oʻzbekistonda modernizatsiyalash davrida ma’naviyatimizni yuksaltirish, ta’lim-tarbiya 

tizimini takomillashtirishga katta ahamiyat berib kelinmoqda. Har qanday mustaqil davlat 

oʻzining yuksak ma’naviyati va madaniyati bilan qudratlidir. Olim A.Sher “Estetik did 

tushunchasining oʻziga xosligi shundaki, u bir tomondan, idrok, fahm, farosat kabi ildizi aqlga 

borib taqalsa, ikkinchidan, oʻzining ehtiros, his-hayajon, subyektiv baholash xususiyati bilan 

ulardan ajralib turadi. Yoki, boshqacha qilib aytganda, biz ongning, birinchi hodisada – 

haqiqatga, keyingisida – ezgulikka, uchinchisida – goʻzallikka munosabatini uchratamiz.”[6] 

Ushbu fikridan ham anglashimiz mumkin estetik did axloqiy va estetik madaniyat bilan 

bevosita bogʻliq. Zero, u ham aqliy, ham axloqiy, ham hissiy tarbiya uygʻunlashgan 

umumiylikdan iboratdir. Chunonchi, didning toʻrt xil darajasi haqida mavjud fikrlar uning 

axloqiy-estetik madaniyat darajasini ham namoyon etishini eʼtibordan qochirmaslik lozim. Bu 

darajalar odamlarning, madaniylik toifasi bilan bogʻliqdir. Jamiyatda yuksak estetik didga ega 

boʻlgan kishilarning koʻpligi uning madaniy, axloqiy-estetik jihatdan taraqqiy etishida muhim 

oʻrin tutadi. 

Gʻarb dunyosini faqat qora boʻyoqlarda koʻrsatish ham adolatdan emas. Shu ma’noda 

jahondagi mashhur bastakorlar: Betxoven, Motsart, Bax, zamondosh bastakorlar yaratgan 

musiqa holat va kayfiyatga qarab insonga turlicha ta’sir qilishi aniqlangan. Ular bastalagan 

kuylar ezgulik va insonparvarlik ruhida boʻlgani uchun ham hanuz muhlislar tomonidan sevib 

tinglanadi. Hatto ba’zi mukammal kuylar umidbaxsh va hayotbaxshligi bilan farqlanib, 

tibbiyotda, tibbiy muassasalarda qoʻllanayotgani hamda yaxshi samara berayotgani ham 

eʼtiborga loyiqdir. 

Agar adolat bilan kuzatsak, shunga amin boʻlamizki, mumtoz kuyni eshitganda asab 

tinchlanib, sarak-sarak boʻlib, boshlar qimirlagan bir holatda gʻarb estradasi ohanglariga oʻz-

oʻzidan oyoqlar harakatga keladi. Bosh bilan oyoqning farqi, ularning vazifasi yaxshi ma’lum. 

Shundan ham ayon boʻladiki, kishining bosh yoki oyogʻining qimirlashidan qanday inson 

ekanligini aniqlab olish oson. Shunday kuzatuv usuli bilan oʻrta asrlarda diniy ixtiloflar, 

kurashlar chogʻida musulmon mamlakatida musulmonlar orasiga kirib olgan missioner-

aygʻoqchilar ushlab olingan.  

Musiqa inson qalbida kuchli emotsional tuygʻu uygʻotadi. Musiqa yordamida uning 

badiiy idroki oʻsib, hissiyotni yanada boyitib boradi. Yoshlarda musiqaviy idrokni oʻstirmay, 

ularning musiqaga mehr-muhabbatini yetarli darajada qiziqtirmay turib, har tomonlama 

jismoniy, boy ma’naviy va axloqiy sifatlarni tarbiyalab boʻlmaydi. Musiqaga yoshlikda 

uygʻongan qiziqish kishining keyingi musiqaviy rivojida kuchli ta’sir oʻtkazadi, boshqa koʻnikma 

va didlarning shakllanishini tahminlaydi, yaxshi musiqali didni tarbiyalaydi. Musiqa estetik va 

ma’naviy kayfiyatning ulkan manbaidir. Bu tuygʻu kishiga uning butun hayoti davomida ta’sir 

oʻtkazib, his-tuygʻu uygʻotadi, hayajonlantirib, harakatga chorlaydi. Musiqa kishini 

ilhomlantirib, uning qalbini toʻlqinlantiradi, tetiklashtirib, kuch — quvvat bagʻishlaydi. Shu 

bilan birga mungli yangragan kuy kishini gʻam-gʻussaga, iztirobga soladi. Bu, koʻp jihatdan 

kishining musiqani qay darajada idrok etishiga, uning tinglash qobiliyati va oʻzlashtirishga, 

estetik didi, umumiy madaniyatiga bogʻliqdir. Shunga koʻra musiqali idrok etishning vazifasi va 

mazmunini aniqlash muhimdir. Bular shaxsning har tomonlama rivoji, jumladan estetik 

tarbiyasi vazifalari bilan bogʻliq umumiy maqsadlar bilan belgilaydi. Ma’lumki, bunday vazifalar 

yoshlarni musiqa sohasidagi faoliyatga jalb etish, badiiy musiqaga nisbatan estetik idrok etishni 

va emotsional oʻzlashtirishni rivojlantirish, unga muhabbatni tarbiyalash, musiqali qobiliyatni 

oʻstirish, musiqali didni shakllantirish, qisqasi yoshlarda badiiy ijodkorlik iqtidorini 

rivojlantirishdan iborat boʻlmogʻi darkor. 

Xulosa. Musiqaning, agar ijro mahorat bilan bajarilsa, yaxshisi va yomoni boʻlmasligi 

maʼlum. Musiqa turini qaysi biri ma’qul boʻlishi shaxsning yoshi, millati, musiqaviy madaniyat 

saviyasi, musiqaning tarkibi, estetik didning darajasi, kishining individual psixologik 

xususiyatlari kabi bir qator omillarga bogʻliq. Yoshlar katta yoshdagilarga nisbatan rok 

musiqasini ma’qul koʻrishlari yuqoridagilar bilan birga yana eng muhim ikki omil bilan 

belgilanadi:  

1. Yosh bilan bogʻliq psixologik xususiyatlar. Maʼlumki, yoshlik, serfaoliyatlilik, 

harakatchanlik, tinib-tinchimaslik va h.k.  

2. Moda va tengdoshlarga taqlid. Yoshlar oʻz tengdoshlaridan koʻp narsalar oladilar, koʻr-

koʻrona taqlid qiladilar. Har bir yoshda individual orzularidan tashqari umumiy manzaraga 

ergashish tamoyillari mavjud.  

Musiqa san’ati insonning yoshligidan unga bevosita va kuchli ta’sir oʻtkazib, uning 

umumiy madaniy rivojida katta oʻrin tutadi. Jamiyat madaniy hayotida yanada kengroq oʻrin 

tutayotgan musiqa kishiga butun hayot davomida uning doimiy hamrohi hisoblanadi. Musiqa 

— inson yuragiga juda chuqur kirib boruvchi yagona san’at boʻlib, qalb tugʻyonini yorqin 

ifodalash qudratiga ega. 

Musiqiy-estetik tarbiya jamiyat kishisini garmonik tarbiyalash yoʻlida olib borilayotgan 

ulkan ishning tarkibiy qismiga aylanmogʻi kerak. Omma orasida musiqali targʻibot olib bormay 

turib, toʻlaqonli natijalarga erishib boʻlmaydi. Yoshlar bilan musiqali ish olib borish ayniqsa 

katta ahamiyat kasb etadi.  

